
კარი IVII​1
 
 სოციალური პარტნიორობის სამმხრივი კომისია
 
თავი XVIII​1
 
 სოციალური პარტნიორობის სამმხრივი კომისია
 
    მუხლი 82. ზოგადი დებულებანი 
1. სოციალური პარტნიორობის სამმხრივი კომისია (შემდგომ – სამმხრივი კომისია) არის საქართველოს მთავრობის სათათბირო ორგანო. სამხრივი კომისია , რომელიც ანგარიშვალდებულია სამმხრივი კომისიის თავმჯდომარის – საქართველოს პრემიერ-მინისტრის  წინაშე.
2. სამმხრივი კომისია საქმიანობისას ხელმძღვანელობს საქართველოს კონსტიტუციით, საქართველოს საერთაშორისო ხელშეკრულებებით, საქართველოს კანონებით, საქართველოს პარლამენტის დადგენილებებით, საქართველოს პრეზიდენტის ბრძანებულებებითა და განკარგულებებით, საქართველოს მთავრობის დადგენილებებითა და განკარგულებებით, საქართველოს პრემიერ-მინისტრის ბრძანებებით და სხვა სამართლებრივი აქტებით.
3. სამმხრივი კომისიის მხარეები არიან საქართველოს მთავრობა, ქვეყნის მასშტაბით სხვადასხვა სექტორში მოქმედი ყველაზე წარმომადგენლობითი დამსაქმებელთა გაერთიანებები და დასაქმებულთა გაერთიანებები. საკითხი თუ რომელია ყველაზე წარმომადგენლობითი გაერთიანება განისაზღვრება შემდეგი პრინციპის დაცვით: 
ა) საქართველოში მოქმედმა დამსაქმებელთა გაერთიანებებმა და დასაქმებულთა გაერთიანებებმა, ცალ-ცალკე, ერთმანეთს შორის გამართული კონსულტაციის საფუძველზე უნდა განსაზღვრონ თუ ვინ მიიჩნევა ყველაზე წარმომადგენლობითი დამსაქმებელთა გაერთიანებები და დასაქმებულთა გაერთიანებებები, შემდეგი კრიტერიუმების გათვალისწინებით: წევრთა რაოდენობა, ეროვნული და სექტორული დაფარვა, დამოუკიდებლობა, გამჭირვალობა და გაერთიანების შიგნით დემოკრატიული პრინციპების პატივისცემა;
ბ) ამ მუხლის „ა“ ქვეპუნქტში მითითებული პროცესის დასრულების შემდგომ ყველაზე წარმომადგენლობით გაერთიანებად განსაზღვრული დამსაქმებელთა გაერთიანებები და დასაქმებულთა გაერთიანებები, სამმხრივ კომისიაში დამსაქმებელთა და დასაქმებულთა წარმომადგენლობის უზრუნველყოფის მიზნით, ვალდებულნი არიან, ჩაერთონ  კონსულტაციებში ერთმანეთთან რათა უზრუნველყოფილი იქნეს მათ შორის ორმხრივი აღიარება.
4. თითოეულ შემადგნელ ჯგუფს მხარეს სამმხრივ კომისიაში ჰყავს 6 წევრი, რომლებიც შესაძლებელია სხვადასხვა ორგანიზაციას წარმოადგენდნენ. სამმხრივი კომისიის თავმჯდომარე ნიშნავს სამმხრივი კომისიის წევრი ამ ორგანიზაციების მიერ ნომინირებულ სამმხრივი კომისიის წევრებსწარმომადგენელთა სამმხრივი კომისიის შემადგენლობაში შეყვანის შესახებ გადაწყვეტილებას იღებს სამმხრივი კომისიის თავმჯდომარე.
5. თითოეული დამსაქმებელთა გაერთიანება და დასაქმებულთა გაერთიანება, რომელიც სამმხრივი კომისიის მხარეა, თავად იღებს გადაწყვეტილებას სამმხრივი კომისიის წევრებად წარსადგენად საკუთარ წარმომადგენელთა შერჩევის თაობაზე.
6. სამმხრივი კომისიის წევრებად წარდგენილი უნდა იქნენ მხარეთა წარმომადგენლობითი უფლებამოსილების მქონე პირები, რომლებიც, თავის მხრივ, სამმხრივი კომისიის თავმჯდომარეს წარუდგენენ კომისიის დანარჩენ 5-5 წევრს.
75. სამმხრივ კომისიაში საქართველოს მთავრობას სამმხრივი კომისიის თავმჯდომარესთან ერთად წარმოადგენენ ხელმძღვანელ თანამდებობაზე მყოფი პირები შემდეგი სახელმწიფო დაწესებულებებიდან:
ა) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო;
ბ) საქართველოს იუსტიციის სამინისტრო;
გ) საქართველოს ეკონომიკისა და მდგრადი განვითარების სამინისტრო;
დ) საქართველოს რეგიონული განვითარებისა და ინფრასტრუქტურის სამინისტრო;
ე) საქართველოს განათლების, მეცნიერების, კულტურისა და სპორტის სამინისტრო.


